ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարություն
	30.04.2025թ. 
N ԴԽ/23.1/14285-2025

	
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու և «Ակադեմիական քաղաք» ծրագրի իրականացման շրջանակներում Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. [bookmark: _Hlk196750492][bookmark: _Hlk196750665][bookmark: _Hlk196750829]Նախագծի հավելվածներում անհրաժեշտ է Միջոցառման տեսակը «Ծառայությունների մատուցում» փոխարեն գրել «Տրանսֆերտների տրամադրում», ինչպես նաև Միջոցառման համարը «11003» փոխարեն գրել «1200........», քանի որ N 2 հավելվածով գումարի տրամադրումը նախատեսվում է իրականացնել «Կապիտալ սուբվենցիաներ համայնքներին» հոդվածով: Ուստի առաջարկում ենք Նախագծի 1-ին, 6-րդ և 7-րդ հավելվածներում միջոցառման տեսակը դիտարկել որպես տրանսֆերտների տրամադրում:


1. [bookmark: _Hlk196750328][bookmark: _Hlk196750456]Նախագծի հավելվածներում անհրաժեշտ է ավելացնել Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշմամբ սահմանված «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքով Երևանի քաղաքապետարանի մասով նախատեսված ծրագրերի/միջոցառումների վերաբերյալ N 8 հավելվածը:

1. [bookmark: _Hlk196815979]Նախագծին կից հիմնավորման «Ընթացիկ իրավիճակը և իրավական ակտի ընդունման անհրաժեշտությունը» բաժնում «վերը նշված գումարների համապատասխանաբար 5 % և 15 % չափով» բառերը փոխարինել «1,834.0 և 2,853.0 մլրդ դրամ գումարների համապատասխանաբար 5 % և 15 % չափով» բառերով, իսկ «ֆինանսավորումը չի ներառում դատարանների կողմից գույքերի փոխհատուցման գումարների հնարավոր փոփոխությունները՝ դրանց անկանխատեսելիությամբ պայմանավորված» ձևակերպումը փոխարինել «ֆինանսավորումը չի ներառում ինչպես գույքերի փոխհատուցման գումարները, այնպես էլ դատարանների վճիռների հիման վրա գույքերի փոխհատուցման գումարների հնարավոր փոփոխությունները՝ դրանց անկանխատեսելիությամբ պայմանավորված» ձևակերպմամբ:

 Միաժամանակ անհրաժեշտ է Նախագծի վերնագրից հանել «ԵՎ «ԱԿԱԴԵՄԻԱԿԱՆ ՔԱՂԱՔ» ԾՐԱԳՐԻ ԻՐԱԿԱՆԱՑՄԱՆ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ» բառերը, քանի որ Նախագծով նախատեսված գումարը չի հատկացվում ՀՀ կառավարության պահուստային ֆոնդից:
	









Ընդունվել է:
Նախագծի փաթեթում կատարվել են համապատասխան փոփոխությունները:





Ընդունվել է:
Նախագծի փաթեթում կատարվել են համապատասխան փոփոխությունները:




Ընդունվել է:
Նախագծի փաթեթում կատարվել են համապատասխան փոփոխությունները:








Ընդունվել է:
Նախագծի փաթեթում կատարվել են համապատասխան փոփոխությունները:


	2. ՀՀ ֆինանսների նախարարություն
	07.05.2025թ. 
N 01/34-3/10141-2025

	15.04.2025թ. N 01/9.4/11257-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու և «Ակադեմիական քաղաք» ծրագրի իրականացման շրջանակներում Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Որոշման կատարումն ապահովելու նպատակով Երևանի քաղաքապետի 2024 թվականի սեպտեմբերի 25-ի N 3682-Ա որոշմամբ նշված գործառույթների իրականացումը հանձնարարվել է Երևանի քաղաքապետարանի «Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ին: 
Ինչ վերաբերում է Նախագծով առաջարկվող վերաբաշխման գումարի չափին, ապա Հիմնավորման համաձայն՝ այն հաշվարկվել է՝ հիմք ընդունելով Երևանի քաղաքապետի 2023 թվականի հունվարի 5-ի N 47-Ա որոշմամբ սահմանված նկարագրության արձանագրության կազմման և հանձնարարության պայմանագրերի կնքման գործառույթների իրականացման ծառայությունների մատուցման սակագները, որով պայմանավորված՝ նկարագրության արձանագրությունների կազմման արժեքը, առանց համայնքային սեփականության հողերի, կազմում է 1,834.6 մլն դրամ, հանձնարարության պայմանագրերի կնքման մասով արժեքը՝ 2,853.8 մլն դրամ:

Հիմնավորմամբ առաջարկվում է նկարագրության արձանագրության կազմման և հանձնարարության պայմանագրերի մասով ծառայությունների մատուցման համար Երևանի քաղաքապետարանին տրամադրել վերը նշված գումարների, համապատասխանաբար՝ 5 և 15 տոկոսի չափով գումար (Նախագծով ներկայացված չեն նշված տոկոսների նախատեսման հիմնավորումները), կամ՝ ընդամենը 520.0 մլն դրամ, որից 350.0 մլն դրամն առաջարկվում է ՀՀ պետական բյուջեից վերաբաշխման միջոցով հատկացնել 2025 թվականին, իսկ 170.0 մլն դրամը՝ 2026 թվականին։
Վերոգրյալի կապակցությամբ, հայտնում ենք, որ Որոշման 2-րդ կետի համաձայն՝ Երևանի քաղաքապետի կողմից պետք է իրականացվեն հանրության գերակա շահ ճանաչված տարածքների և այդ տարածքներում առկա սեփականության օբյեկտների նկարագրության արձանագրության կազմման և սեփականության օտարման գործառույթները, ընդ որում, նկարագրության արձանագրության կազմման աշխատանքները ենթակա են իրականացման ՀՀ կառավարության 2007 թվականի հունվարի 25-ի N 108-Ն որոշմամբ սահմանված կարգով և նկարագրության արձանագրության օրինակելի ձևով: Նկատի ունենալով նշվածը՝ Նախագծի հիմնավորմամբ պարզաբանման կարիք ունի հանձնարարության պայմանագրերի կնքման մասով Նախագծով գումարի նախատեսման հանգամանքը:

Ինչ վերաբերում է 2026թ. պետական բյուջեից գումարի հատկացման հարցին, ապա հաշվի առնելով միջնաժամկետ հատվածի սահմանափակ հարկաբյուջետային հնարավորությունները՝ առաջարկում ենք միաժամանակ ներկայացնել ոլորտի այլ ծրագրերի օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը:

Նախագծի վերաբերյալ ունենք նաև հետևյալ դիտարկումները.
 - առաջարկում ենք, հնարավորության դեպքում, վերաբաշխման նպատակով առաջարկվող գումարների նվազեցումն իրականացնել ընթացիկ ծախսեր ենթադրող միջոցառումներից:




· Նախագծին կից ներկայացված հավելվածներում 2025 թվականին հատկացվելիք 350.0 մլն դրամը ներկայացված է «Կապիտալ սուբվենցիաներ համայնքներին» հոդվածով: Այն առաջարկում ենք փոխարինել «Ընթացիկ սուբվենցիաներ համայնքներին» հոդվածով՝ նկատի ունենալով Երևանի քաղաքապետի 2023 թվականի հունվարի 5-ի N 47-Ա որոշմամբ սահմանված նկարագրության արձանագրության կազմման աշխատանքների ընթացիկ բնույթը՝ ցանկերի կազմման աշխատանքներ, կադաստրից տեղեկատվություն, փոստային ծախսեր, լուսանկարչական ծախսեր, տպագրական ծախսեր, տրանսպորտային ծախսեր:

· Նախագծի ընդունումը հիմնավորող փաստաթղթի համաձայն՝ նախատեսվում է ՀՀ տարածքային կառավարման և ենթակառուցվածքների նախարարությանը հատկացնել 350.0 մլն դրամ, որի շրջանակում նվազեցում է կատարվում Նախագծի հավելված 8-ի գնումների պլանի 71241200-1 նախագծերի պատրաստում, ծախսերի գնահատում ԳՄԱ կոդով գնման առարկայի տողից:
[bookmark: _Hlk197601452]Այս կապակցությամբ հայտնում ենք, որ էլեկտրոնային գնումների համակարգում առկա տեղեկատվության համաձայն՝ նշված գնման առարկայի տողի մնացորդը կազմում է 0 դրամ, ինչով պայմանավորված՝ հնարավոր չէ կատարել առաջարկվող նվազեցումը, ինչպես նաև առաջարկում ենք Նախագծի հիմնավորմամբ պարզաբանել նվազեցում նախատեսող միջոցառման գծով տնտեսումների և մինչև տարեվերջ գումարների լրացուցիչ պահանջի բացակայության վերաբերյալ հիմնավորումները:
- Առաջարկում ենք Նախագծում լրացնել ՀՀ կառավարության 27.12.2024թ. N 2060-Ն որոշման N 8 հավելվածում կատարվող փոփոխությունը (Երևանի քաղաքապետարանին նախատեսվող հատկացումների մասով), իսկ Նախագծի հիմնավորման մեջ ճշտել Երևանի քաղաքապետի 2023թ. N 47-Ա որոշման ամսաթիվը՝ «մայիսի 1» բառերը փոխարինելով «հունվարի 5» բառերով:
	

























Ընդունվել է:
Նախագծի փաթեթում ներկայացված են որոշակի պարզաբանումներ:















Ընդունվել է ի գիտություն:








ՉԻ ընդունվել:
«1240. Ակադեմիական քաղաքի ստեղծում» ծրագրի ընթացիկ ծախսեր ենթադրող միջոցառումների գծով ազատ միջոցներ առկա չեն:


Ընդունվել է:
Նախագծի փաթեթում կատարվել են համապատասխան փոփոխությունները:




Ընդունվել է:
Նախագծի փաթեթում կատարվել են համապատասխան փոփոխությունները: Նվազեցումը կատարվել է 71241200-2 նախագծերի պատրաստում, ծախսերի գնահատում ԳՄԱ կոդով գնման առարկայի տողից:

Ընդունվել է:
Նախագծի փաթեթում կատարվել են համապատասխան փոփոխությունները:




